
সরকারের উন্নয়নমূলক কর্মকাণ্ড এগিয়ে নিতে গণমাধ্যম মুখ্য ভূমিকা পালন করে থাকে

                                                                       ---তথ্য ও সম্প্রচার সচিব
কুষ্টিয়া, ১১ আশ্বিন (২৬ সেপ্টেম্বর) :  

সরকারের উন্নয়নমূলক কর্মকাণ্ড এগিয়ে নেওয়ার ক্ষেত্রে গণমাধ্যম মুখ্য ভূমিকা পালন করে থাকে বলে জানিয়েছেন, তথ্য ও সম্প্রচার সচিব মোঃ মকবুল হোসেন।

আজ কুষ্টিয়া জেলা প্রশাসকের সম্মেলন কক্ষে বাংলাদেশ সাংবাদিক কল্যাণ ট্রাস্ট হতে স্থানীয় সাংবাদিকদের মাঝে প্রধানমন্ত্রীর করোনাকালীন আর্থিক সহায়তার অনুদানের চেক বিতরণকালে তিনি একথা বলেন 

 তথ্য ও সম্প্রচার সচিব বলেন, প্রধানমন্ত্রী শেখ হাসিনার নেতৃত্বে তথ্য ও সম্প্রচার মন্ত্রণালয় গণমাধ্যম কর্মীদের উন্নয়নে বিভিন্ন কর্মসূচি হাতে নিয়েছে।

জেলা প্রশাসক মোহাম্মদ সাইদুল ইসলামের সভাপতিত্বে অনুষ্ঠানে অন্যান্যের মধ্যে কুষ্টিয়া জেলার গণমাধ্যমকর্মীগণ উপস্থিত ছিলেন।

#

নাইচ/রেজুয়ান/মোশারফ/আব্বাস/২০২১/২২:০৩ ঘণ্টা

তথ্যবিবরণী                                                                                                          নম্বর : ৪৫৭৬

২০৪১ সালের মধ্যে এক হাজার গ্রামকে স্মার্টফার্মিংয়ের আওতায় আনা হবে
                                                                 ---আইসিটি প্রতিমন্ত্রী
ঢাকা, ১১ আশ্বিন (২৬ সেপ্টেম্বর) :  

তথ্য ও  প্রযুক্তি প্রতিমন্ত্রী জুনাইদ আহমেদ পলক বলেছেন, পর্যাক্রমে ২০৪১ সালের মধ্যে এক হাজার গ্রামকে স্মার্টফার্মিংয়ের আওতায় নিয়ে আসা হবে।

প্রতিমন্ত্রী আজ বাংলাদেশ কৃষি অর্থনীতিবিদ্ সমিতি উদ্যোগে ভার্চুয়াল প্লাটফর্মে আয়োজিত ‘চতুর্থ শিল্প বিপ্লব ও বাংলাদেশের কৃষি যান্ত্রিকীকরণ’ শীর্ষক সেমিনারে প্রধান অতিথির বক্তব্যে প্রতিমন্ত্রী এ কথা বলেন।

প্রতিমন্ত্রী বলেন, সরকার ২০ হাজার কৃষককে টার্গেট করে, সাড়ে ৩ হাজার উদ্যোক্তা তৈরি করার জন্য এবং ১০টি ডিজিটাল ভিলেজ স্থাপনের জন্য একটি প্রকল্প নেয়া হয়েছে।  ২০২৫ এর মধ্যে ২০ হাজার কৃষক, ২০ হাজার ডিভাইস, সাড়ে ৩ হাজার উদ্যোক্তা এবং ১০টি ভিলেজকে ডিজিটাইজ করা হবে। এভাবে ফেইজ ওয়ান, টু, থ্রি করে ২০৪১ সালের মধ্যে ২০ লাখ কৃষক, ২০ লাখ ডিভাইস এবং সাড়ে ৩ লাখ উদ্যোক্তাকেও স্মার্টফার্মিংয়ের আওতায় আনা হবে।’

আইসিটি প্রতিমন্ত্রী জুনাইদ আহমেদ পলক জানান, স্মার্টফার্মিংয়ের এই লক্ষ্যে পৌঁছাতে সরকার বিভিন্ন পদক্ষেপ গ্রহণ করেছে। তিনি বলেন, এই ইকোসিস্টেমের জন্য আমাদের ডিজিটাল ভিলেজ সেন্টার, ন্যাশনাল ডেটা সেন্টার, ডিজিটাল ভিলেজেস, এমএফএস, ইন্টার অপারেবল ডিজিটাল ট্রান্সজেকশন প্লাটফর্মসহ অন্যান্য কম্পনেণ্টগুলোকে একত্রিত করে কাজ করব। কৃষি মন্ত্রণালয়, কৃষি বিশ্ববিদ্যালয়, বাংলাদেশ কৃষিবিদ অর্থনীতি সমিতি এবং আইসিটি ডিভিশন যৌথভাবে মেমরেবল অভ্ আন্ডারস্ট্যান্ডিং এর মাধ্যমে  ২০৪১ সালের মধ্যে বঙ্গবন্ধুর স্বপ্নের সোনার বাংলা,  প্রযুক্তি নির্ভর ডিজিটাল বাংলাদেশ এবং  শেখ হাসিনার উন্নত সমৃদ্ধ জ্ঞানভিত্তিক বাংলাদেশ গড়ার জন্য  স্মার্টফার্মিংয়ের উদ্যোক্তাদের উৎসাহিত করতে চাই।

অনুষ্ঠানে বিশেষ অতিথি ছিলেন আইসিটি বিভাগের সিনিয়র সচিব এমএন জিয়াউল আলম, কৃষি মন্ত্রণালয়ের সিনিয়র সচিব মেসবাহুল ইসলাম। সেমিনারে মূল প্রবন্ধ উপস্থাপন করেন বাংলাদেশ কৃষি বিশ্ববিদ্যালয়ের ফার্ম পাওয়ার অ্যান্ড মেশিনারি বিভাগের অধ্যাপক মোঃ মঞ্জুরুল আলম।

আলোচক হিসেব উপস্থিত ছিলেন এসিআই অ্যাগ্রো লিংক লিমিটেডের এমডি ও সিইও এফএইচ আনসারী। অনুষ্ঠানে সভাপতিত্ব করেন বাংলাদেশ কৃষি অর্থনীতিবিদ সমিতির সভাপতি সাজ্জাদুল হাসান।
#

শহিদুল/নাইচ/রেজুয়ান/মোশারফ/আব্বাস/২০২১/২১১৪ ঘণ্টা

বিএনপি যাদের নিয়ে ঐক্য করে তাদের মধ্যেই প্রচন্ড অনৈক্য

                                            ---তথ্য ও সম্প্রচার মন্ত্রী
চট্টগ্রাম, ১১ আশ্বিন (২৬ সেপ্টেম্বর) :  


বিএনপি যাদের নিয়ে ঐক্য করে তাদের মধ্যেই প্রচণ্ড অনৈক্য রয়েছে বলেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। তিনি বলেন, গত কয়েকদিন ধরে বিএনপি বলছে, সর্বশক্তি নিয়োগ করে সরকারের পতন ঘটাতে হবে। ২০১৮ সালের আগেও তারা ডান, বাম, অতিবাম সবাইকে নিয়ে ঐক্য করেছিল, সেই ঐক্যের শক্তি হাওয়ায় মিলিয়ে গেছে।


আজ চট্টগ্রামের রাঙ্গুনিয়া উপজেলা আওয়ামী লীগের বিশেষ বর্ধিত সভায় প্রধান অতিথির বক্তৃতায় তিনি আরো বলেন, এখনো তারা সেই আগের মতো কাগুজে ঐক্য করলেও করতে পারেন। তবে আগের যেহেতু ঐক্য শুধু হাওয়ায় মিলিয়েই যায়নি অংশগ্রহণকারীদের মধ্যে প্রচন্ড অনৈক্যও দেখা গেছে, সেজন্য তারা আবার ‘ঐক্য প্রক্রিয়া’ নামে কিছু শুরু করেছে। 


ড. হাছান মাহমুদ বলেন, সমগ্র বিশ্ব নেতৃবৃন্দ আজ শেখ হাসিনার প্রশংসায় পঞ্চমুখ, জাতিসংঘ প্রধানমন্ত্রীকে পুরস্কৃত করেছে। আর বিএনপি নেতৃবৃন্দ বলছেন, ভিন্ন কথা। কারণ তারা আওয়ামী লীগের সাফল্য, শেখ হাসিনার সাফল্য দেখেও দেখেন না, চোখ থাকতে অন্ধ, কান থাকতেও বধির। তারা শুনেও শোনেন না, বুঝেও বোঝেন না, দেখেও দেখেন না, বিএনপির অবস্থা হচ্ছে সেরকম। 


তিনি বলেন, বিএনপির প্রতিদিনের বাগাড়ম্বর  শুনতে শুনতে জনগণের কান ঝালাপালা হয়ে গেছে। খালি কলসি যেমন বেশি বাজে, বিএনপিও ঠিক সেরকম বেশি বাজে। মির্জা ফখরুল ইসলাম আলমগীর সাহেব, কদিন বিরতি দিয়ে এখন রিজভী সাহেব বাজেন, গয়েশ্বর বাবু তালে বেতালে বাজেন। এ নিয়ে জনগণের মধ্যে হাস্যরস সৃষ্টি হয়েছে। 


আওয়ামী লীগের যুগ্ম সাধারণ সম্পাদক হাছান মাহমুদ বলেন, নির্বাচন খুব বেশি দিন বাকি নেই। দু'বছরের একটু বেশি সময় পরেই বাংলাদেশে নির্বাচন অনুষ্ঠিত হবে। সেই নির্বাচনে আমরা যদি সাংগঠনিক পুরো শক্তি দিয়ে নির্বাচনে অংশগ্রহণ করি তাহলে ২০১৮ সালের মতোই ধস নামানো বিজয় ইনশাল্লাহ আমাদের হবে।


উপজেলা আওয়ামী লীগের সিনিয়র সহ-সভাপতি আবদুল মোনাফ সিকদারের সভাপতিত্বে ও সাধারণ সম্পাদক ইঞ্জিনিয়ার শামসুল আলম তালুকদারের সঞ্চালনায় আওয়ামী লীগ নেতা জহির আহমদ চৌধুরী, উপজেলা চেয়ারম্যান স্বজন কুমার তালুকদার, আবুল কাশেম চিশতি, মেয়র শাহজাহান সিকদার প্রমুখ সভায় বক্তব্য দেন।   

#

আকরাম/নাইচ/রেজুয়ান/মোশারফ/আব্বাস/২০২১/২১১৪ ঘণ্টা

পরীর পাহাড় নিয়ে সংশ্লিষ্ট সকলকে ধৈর্য ধারণ করার আহ্বান জানিয়েছেন আইনমন্ত্রী 

ঢাকা, ১১ আশ্বিন (২৬ সেপ্টেম্বর) :  


চট্টগ্রামে অবস্থিত পরীর পাহাড়ের বিভিন্ন স্থাপনা উচ্ছেদ ও নতুন ভবন নির্মাণের উদ্যোগের পরিপ্রেক্ষিতে উদ্ভূত পরিস্থিতি নিয়ে আজ সচিবালয়ে আইন, বিচার ও সংসদ বিষয়ক মন্ত্রী আনিসুল হক ও চট্টগ্রাম জেলা আইনজীবী সমিতির নেতৃবৃন্দের মধ্যে একটি বৈঠক অনুষ্ঠিত হয়। প্রধানমন্ত্রী শেখ হাসিনার অনুশাসন অনুযায়ী আইনমন্ত্রী এ বৈঠক আহ্বান করেন। 


বৈঠকে আইনমন্ত্রী জানান, তিনি উদ্ভূত পরিস্থিতি নিয়ে চট্টগ্রাম জেলা প্রশাসনের বক্তব্যও শুনবেন এবং উভয় পক্ষের বক্তব্য শোনার পর প্রধানমন্ত্রী শেখ হাসিনার সঙ্গে আলোচনা করে বিষয়টি নিষ্পত্তি করবেন। সে পর্যন্ত সংশ্লিষ্ট সকলকে ধৈর্য ধারণ করার আহ্বান জানিয়েছেন তিনি।


আইনমন্ত্রী আনিসুল হক এর সভাপতিত্বে অনুষ্ঠিত বৈঠকে আইন ও বিচার বিভাগের সচিব মো. গোলাম সারওয়ার ও যুগ্ম সচিব হাবিবুর রহমান জিন্নাহসহ অন্যরা উপস্থিত ছিলেন। 
#

রেজাউল/পাশা/সাহেলা/রেজুয়ান/আব্বাস/২০২১/২০৩৮ ঘণ্টা
তথ্যবিবরণী                                                                                                           নম্বর : ৪৫৭৩

গণতন্ত্রে ধারাবাহিকতা ও উন্নত সমৃদ্ধ বাংলাদেশ গঠনে শহীদ 

ময়েজউদ্দিনের মতো আদর্শ নেতা প্রয়োজন

                                                 ---বস্ত্র ও পাট মন্ত্রী

ঢাকা, ১১ আশ্বিন (২৬ সেপ্টেম্বর) :  


বস্ত্র ও পাট মন্ত্রী গোলাম দস্তগীর গাজী (বীর প্রতীক) বলেছেন, গণতন্ত্রে ধারাবাহিকতা ও উন্নত সমৃদ্ধ বাংলাদেশ গঠনে শহীদ ময়েজউদ্দিনের মতো আদর্শ নেতা প্রয়োজন। তাঁর আদর্শ ও নীতি নতুন প্রজন্মের কাছে পৌঁছে দিতে হবে। 


আজ জাতীয় প্রেসক্লাবের জহুর হোসেন চৌধুরী হলে শহীদ মোহাম্মদ ময়েজউদ্দিনের ৩৭তম শাহাদত বার্ষিকী উপলক্ষে ‘গণতন্ত্রে ধারাবাহিকতা ও উন্নত সমৃদ্ধ বাংলাদেশ গঠনে জনপ্রতিনিধি ও পেশাজীবীদের ভূমিকা’ শীর্ষক এক আলোচনা ও স্মরণ সভায় প্রধান অতিথির বক্তব্যে মন্ত্রী এ কথা বলেন।

শহীদ মোহাম্মদ ময়েজউদ্দিন স্মৃতি সংসদের প্রধান পৃষ্ঠপোষক আওয়ামী লীগের মহিলা বিষয়ক সম্পাদক মেহের আফরোজ চুমকি এমপির সভাপতিত্বে আলোচনা সভা অনুষ্ঠিত হয়।


প্রধান অতিথির বক্তব্যে মন্ত্রী বলেন, ১৯৭১ সালের ১৯মার্চ গাজীপুরের জয়দেবপুরে পাক হানাদার বাহিনীর সাথে বীর জনতার প্রথম সশস্ত্র প্রতিরোধ শুরু হয়েছিল। শহীদ ময়েজউদ্দীন, শহীদ আহসান উল্লাহ মাস্টার, বাংলাদেশের প্রথম প্রধানমন্ত্রী তাজউদ্দিন আহমেদের মহান মুক্তিযুদ্ধে গৌরবোজ্জ্বল অবদান রয়েছে। তাদের অবদান সব সময় দেশ ও জাতি শ্রদ্ধার সাথে স্মরণ করবে। 

শহীদ ময়েজউদ্দিনের কন্যা বাংলাদেশ আওয়ামী লীগের মহিলা বিষয়ক সম্পাদক মেহের আফরোজ চুমকী এমপি ময়েজউদ্দিনের ৩৭তম শাহাদত বার্ষিকী উপলক্ষ্যে আগামীকাল সকল কর্মসূচি সামাজিক দূরত্ব বজায় রেখে সংক্ষিপ্ত আকারে পালন করার জন্য ঢাকা ও গাজীপুরে আওয়ামী লীগ, ছাত্রলীগ, যুবলীগসহ সকল নেতাকর্মীদের প্রতি অনুরোধ জানিয়েছেন।
#

সৈকত/পাশা/সাহেলা/রেজুয়ান/আব্বাস/২০২১/২০২৫ ঘণ্টা
তথ্যবিবরণী                                                                                                                   নম্বর : ৪৫৭২
নদীগুলোকে রক্ষা করে এর প্রবাহ নিশ্চিত করাই নদী দিবসের অঙ্গীকার 



                           -- নৌপরিবহন প্রতিমন্ত্রী
ঢাকা, ১১ আশ্বিন (২৬ সেপ্টেম্বর) :  


নৌপরিবহন প্রতিমন্ত্রী খালিদ মাহমুদ চৌধুরী বলেছেন, জাতির পিতা বঙ্গবন্ধু শেখ মুজিবুর রহমানকে  সার্বিকভাবে ধারণ করতে পারলে বিশ্ব আসনে বাংলাদেশকে আরো মর্যাদার জায়গায় নিয়ে যাওয়া সম্ভব হবে। জাতি যদি বঙ্গবন্ধুকে পুরোটাই নিজেদের মাঝে নিতে পারে তাহলে নদীমাতৃক এ বাংলাদেশকে সার্বিকভাবেই এগিয়ে নিয়ে যাওয়া সম্ভব। সেটা  সামনে দৃশ্যমান; জাতির পিতাকে সবাই সার্বিকভাবে ধারণ করেছে বলেই, আজকে বাংলাদেশ মর্যাদার জায়গায় গেছে। বাংলাদেশ সমৃদ্ধির পথে হাঁটছে। বাংলাদেশের অর্থনীতির সূচক বিশ্বে একটি আলোচিত বিষয়; এটা সম্ভব হয়েছে বঙ্গবন্ধুকে ধারণ করার জন্য, বঙ্গবন্ধুর আদর্শকে ধারণ করার জন্য। এই জায়গাটায় নেতৃত্ব দিচ্ছেন প্রধানমন্ত্রী শেখ হাসিনা।

প্রতিমন্ত্রী আজ ঢাকায় জাতীয় ক্রীড়া পরিষদের শহীদ শেখ কামাল মিলনায়তনে মুজিব শতবর্ষ ও  বিশ্ব নদী দিবস-২০২১ উপলক্ষে জাতীয় নদী রক্ষা কমিশন আয়োজিত ‘বঙ্গবন্ধুর নদী ও পরিবেশ ভাবনা এবং আমাদের করণীয়’ শীর্ষক  সিম্পোজিয়ামে প্রধান অতিথির বক্তৃতায় এসব কথা বলেন।

খালিদ মাহমুদ চৌধুরী বলেন, নদীগুলোকে রক্ষা করে এর প্রবাহ নিশ্চিত করাই- নদী দিবসের অঙ্গীকার। পঁচাত্তর পরবর্তী দূষিত সমাজ ব্যবস্থার কারণে নদীগুলোও দখল ও দূষণের কবলে পড়েছে। 

সরকার ২০১৯ সালের জানুয়ারিতে ঢাকার চারপাশে নদী দখল উচ্ছেদ শুরু করে, তখন দেখা হয়নি কোনটা কার জায়গা। এই ঢাকার চারপাশ সরকার দখলমুক্ত করেছে। সেগুলোকে রক্ষা করার জন্য কর্মসূচি বাস্তবায়ন করছে সরকার।
#

জাহাঙ্গীর/পাশা/সাহেলা/রেজুয়ান/মোশারফ/রেজাউল/২০২১/২০০৪ ঘণ্টা

তথ্যবিবরণী                                                                                                                         নম্বর : ৪৫৭২
নদীগুলোকে রক্ষা করে এর প্রবাহ নিশ্চিত করাই নদী দিবসের অঙ্গীকার 



                           -- নৌপরিবহন প্রতিমন্ত্রী
ঢাকা, ১১ আশ্বিন (২৬ সেপ্টেম্বর) :  


নৌপরিবহন প্রতিমন্ত্রী খালিদ মাহমুদ চৌধুরী বলেছেন, জাতির পিতা বঙ্গবন্ধু শেখ মুজিবুর রহমানকে  সার্বিকভাবে ধারণ করতে পারলে বিশ্ব আসনে বাংলাদেশকে আরো মর্যাদার জায়গায় নিয়ে যাওয়া সম্ভব হবে। আমরা যদি বঙ্গবন্ধুকে পুরোটাই আমাদের মাঝে নিতে পারি তাহলে নদীমাতৃক এ বাংলাদেশকে সার্বিকভাবেই এগিয়ে নিয়ে যাওয়া সম্ভব। সেটা আমাদের সামনে দৃশ্যমান; জতির পিতাকে আমরা সার্বিকভাবে ধারণ করেছি বলেই, আজকে বাংলাদেশ মর্যাদার জায়গায় গেছে। বাংলাদেশ সমৃদ্ধির পথে হাঁটছে। বাংলাদেশের অর্থনীতির সূচক বিশ্বে একটি আলোচিত বিষয়; এটা সম্ভব হয়েছে বঙ্গবন্ধুকে ধারণ করার জন্য, বঙ্গবন্ধুর আদর্শকে ধারণ করার জন্য। এই জায়গাটায় নেতৃত্ব দিচ্ছেন প্রধানমন্ত্রী শেখ হাসিনা।

প্রতিমন্ত্রী আজ ঢাকায় জাতীয় ক্রীড়া পরিষদের শহীদ শেখ কামাল মিলনায়তনে মুজিব শতবর্ষ ও  বিশ্ব নদী দিবস-২০২১ উপলক্ষে জাতীয় নদী রক্ষা কমিশন আয়োজিত ‘বঙ্গবন্ধুর নদী ও পরিবেশ ভাবনা এবং আমাদের করণীয়’ শীর্ষক  সিম্পোজিয়ামে প্রধান অতিথির বক্তৃতায় এসব কথা বলেন।

খালিদ মাহমুদ চৌধুরী বলেন, নদীগুলোকে রক্ষা করে এর প্রবাহ নিশ্চিত করাই- নদী দিবসের অঙ্গীকার। পঁচাত্তর পরবর্তী দূষিত সমাজ ব্যবস্থার কারণে নদীগুলোও দখল ও দূষণের কবলে পড়েছে। বঙ্গবন্ধু নদী নিয়ে যে পদক্ষেপগুলো করেছিলেন; তা তিনি বাস্তবায়ন করতে পারেননি। পঁচাত্তরের পর বঙ্গবন্ধুর পরিবারের বিরুদ্ধে অপবাদ ও অপপ্রচার করা হয়েছে। দুর্নীতিবাজ সমাজ ব্যবস্থা, লুটেরা সমাজ ব্যবস্থা তৈরি করেছে এবং এ জায়গা থেকে আমাদের নদীগুলোও রক্ষা পায় নাই।

তিনি বলেন, দূষিত সমাজ ব্যবস্থার কারণে নদীগুলো দূষিত হয়ে গেছে, দখল হয়ে গেছে। সরকার ২০১৯ সালের জানুয়ারিতে ঢাকার চারপাশে নদী দখল উচ্ছেদ শুরু করে, তখন দেখা হয়নি কোনটা কার জায়গা। প্রধানমন্ত্রী শেখ হাসিনা আমাদের সাহস দিয়েছিলেন। বাংলাদেশে এমন একজন নেতাকে আমরা পেয়েছি যার সাহস আমাদের অনুপ্রেরণা যোগায়, আমাদের উৎসাহ যোগায়। তিনি যে সাহস আমাদের দিয়েছেন, সে সাহসে আমরা কাজ করছি। এই ঢাকার চারপাশ আমরা দখলমুক্ত করেছি। সেগুলোকে রক্ষা করার জন্য কর্মসূচি বাস্তবায়ন করছি।

জাতীয় নদী রক্ষা কমিশনের চেয়ারম্যান এ এস এম আলী কবীরের সভাপতিত্বে অনুষ্ঠানে অন্যান্যের মধ্যে বক্তব্য রাখেন নৌপরিবহন মন্ত্রণালয়ের সচিব মোহাম্মদ মেজবাহ্ উদ্দিন চৌধুরী, জাতীয় নদী রক্ষা কমিশনের সার্বক্ষণিক সদস্য কামরুন নাহার আহমেদ, জাতীয় নদী রক্ষা কমিশনের ৪৮ নদী সমীক্ষা প্রকল্পের পরিচালক ইকরামুল হক এবং বাংলাদেশ নদী পরিব্রাজক দলের প্রতিষ্ঠাতা চেয়ারম্যান মুহাম্মদ মুনির হোসেন।

অনুষ্ঠানে  তিনটি প্রবন্ধ উপস্থাপন করা হয়। ‘বঙ্গবন্ধুর নদী ভাবনা ও বাংলাদেশের নদীসমূহের দখল, দূষণ ও নাব্যতা সংকট : প্রেক্ষিত ৪৮ নদী সমীক্ষা প্রকল্প, জাতীয় নদী রক্ষা কমিশন’; ‘বঙ্গবন্ধুর নদী ও পরিবেশ ভাবনা এবং আমাদের করণীয়’ এবং ‘সুস্থ নদী ও মৎস্য সম্পদের সম্ভাবনা’ শীর্ষক প্রবন্ধগুলো উপস্থাপন করেন যথাক্রমে এনভায়রনমেন্ট এন্ড ক্লাইমেট চেঞ্জ স্পেশালিষ্ট মনির হোসেন চৌধুরী, রিভার এন্ড ডেল্টা রিসার্স সেন্টারের চেয়ারম্যান মোহাম্মদ এজাজ এবং চট্টগ্রাম বিশ্ববিদ্যালয়ের প্রাণিবিদ্যা বিভাগের চেয়ারম্যান প্রফেসর ড. মোঃ মনজুরুল কিবরিয়া।
#

জাহাঙ্গীর/পাশা/সাহেলা/রেজুয়ান/মোশারফ/রেজাউল/২০২১/২০০৪ ঘণ্টা
তথ্যবিবরণী                                                                                                                           নম্বর : ৪৫৭১
‘মুজিব আমার পিতা’ অ্যানিমেটেড চলচ্চিত্র ২৮ সেপ্টেম্বর উদ্বোধন করা হবে
ঢাকা, ১১ আশ্বিন (২৬ সেপ্টেম্বর) :


প্রধানমন্ত্রী শেখ হাসিনার জন্মদিনে তাঁর লেখা বই ‘মুজিব আমার পিতা’ অবলম্বনে দেশে এই প্রথম অ্যানিমেটেড চলচ্চিত্র প্রিমিয়ার শো আনুষ্ঠানিকভাবে উদ্বোধন করা হবে আগামী ২৮ সেপ্টেম্বর। চলচ্চিত্রটি সকলের জন্য উন্মুক্ত করা হবে ১ অক্টোবর। 


তথ্য ও যোগাযোগ প্রযুক্তি প্রতিমন্ত্রী জুনাইদ আহ্মেদ পলক আজ বসুন্ধরা সিটি কমপ্লেক্সের স্টার সিনেপ্লেক্সে ‘মুজিব আমার পিতা’ অ্যানিমেশন চলচ্চিত্রের টেকনিক্যাল শো উপলক্ষে এক সংবাদ সম্মেলনে এ তথ্য জানান।  তিনি আরো জানান ২৮ সেপ্টেম্বর তথ্য ও সম্প্রচার মন্ত্রী ড. হাছান মাহমুদ প্রধান অতিথি হিসেবে অ্যানিমেশন চলচ্চিত্রটি উদ্বোধন করবেন। 


মুজিব শতবর্ষ ও স্বাধীনতার সুবর্ণজয়ন্তী উপলক্ষ্যে তথ্য ও যোগাযোগ প্রযুক্তি বিভাগ নির্মাণ করেছে এ অ্যানিমেশন চলচ্চিত্রটি। সহযোগিতায় ছিল বিএমআইটি সল্যুউশন লিমিটেড এবং প্রোল্যান্সার স্টুডিও। ১৬ সেপ্টেম্বর চলচ্চিত্রটি সেন্সর ছাড়পত্র পেয়েছে। 


এ উপলক্ষ্যে প্রতিমন্ত্রী বলেন, নতুন প্রজন্মের শিশু-কিশোরদের কাছে বঙ্গবন্ধুর জীবন গল্প পৌঁছে দেয়ার জন্য অ্যানিমেশন চলচ্চিত্রের চেয়ে ভাল আর কোনো মাধ্যম হতে পারে না। নির্মাতাগণ বঙ্গবন্ধুর ছেলেবেলা সম্পর্কে এ অ্যানিমেশন চলচ্চিত্রের মাধ্যমে সুনিপুণভাবে তুলে ধরেছেন। 


পলক বলেন, সরকার অ্যানিমেশন শিল্পকে এগিয়ে নিতে চায়। কারণ বর্তমান বিশ্বে অ্যানিমেশন শিল্পের বাজার ৩০০ বিলিয়ন ইউএস ডলার। অ্যানিমেশন চলচ্চিত্রে এবং অ্যানিমেশন শিল্পে দেশের তরুণদের উদ্বুদ্ধ করতে এই চলচ্চিত্র গুরুত্বপূর্ণ ভূমিকা পালন করবে। তিনি বলেন, বিশ্বের অ্যানিমেশনের বাজারে প্রবেশ এবং অ্যানিমেশন শিল্পে শিক্ষার্থীদেরকে দক্ষ করে গড়ে তুলতে আইসিটি বিভাগের উদ্যোগে দেশের ৪০টি বিশ্ববিদ্যালয়ে অ্যানিমেশন ল্যাব প্রতিষ্ঠা করা হয়েছে। অ্যানিমেশনের বাজারে দেশের অবস্থান সুদূঢ় করতে দেশের প্রতিটি বিশ্ববিদ্যালয়ে অ্যানিমেশন ল্যাব প্রতিষ্ঠা করা হবে।  


পরে প্রতিমন্ত্রী অ্যানিমেশন চলচ্চিত্র সম্পর্কে সাংবাদিকদের বিভিন্ন প্রশ্নের জবাব দেন। 

#

শহিদুল/পাশা/সাহেলা/মোশারফ/জয়নুল/২০২১/১৯৪০ঘণ্টা

করোনা মহামারি মোকাবিলায় সকলকে ঐক্যবদ্ধ হয়ে কাজ করতে হবে




                   -- সমাজকল্যাণ সচিব
 

বাগেরহাট, ১১ আশ্বিন (২৬ সেপ্টেম্বর) :


সমাজকল্যাণ সচিব মাহফুজা আখতার বলেছেন,  করোনা মহামারি মোকাবিলায় সকলকে ঐক্যবদ্ধ হয়ে কাজ করতে হবে।  আমাদের সামনে এ মহামারি একটি নতুন যুদ্ধের মতো। করোনা মহামারি মোকাবিলার এ যুদ্ধে আমরা অবশ্যই জয়ী হবো।


সমাজকল্যাণ সচিব আজ বাগেরহাট জেলা প্রশাসকের কার্যালয়ের সম্মেলন কক্ষে জেলা প্রশাসন ও জেলা সমাজসেবা কার্যালয় বাগেরহাট আয়োজিত 'বাগেরহাট জেলায় সমাজকল্যাণ মন্ত্রণালয়ের সামাজিক নিরাপত্তা কর্মসূচির অগ্রগতি' নিয়ে মতবিনিময় সভায় প্রধান অতিথির বক্তব্যে এসব কথা বলেন।


বাগেরহাট জেলার জেলা প্রশাসক মোহাম্মদ আজিজুর রহমানের সভাপতিত্বে অন্যান্যের মধ্যে উপস্থিত ছিলেন সমাজকল্যাণ মন্ত্রণালয়ের  উপসচিব (পরিকল্পনা) জাহান আরা, খুলনার বিভাগীয় সমাজসেবা কার্যালয়ের পরিচালক মোঃ আব্দুর রহমান ও সিভিল সার্জন ডা. জালাল উদ্দীন আহমেদ।


সমাজকল্যাণ সচিব বলেন, করোনা মহামারি চলাকালীন সারাদেশে ভাতাভোগীদের অনলাইন ডাটাবেজের আওতায় এনে মোবাইল ব্যাংকিংয়ের মাধ্যমে ভাতা বিতরণ কার্যক্রম সম্পন্ন করা হয়েছে। প্রধানমন্ত্রী শেখ হাসিনার নির্দেশনা অনুসারে 'জিটুপি' পদ্ধতিতে শতভাগ ভাতাভোগী ঘরে বসে ভাতা পাচ্ছেন।


তিনি আরো বলেন, সারা বিশ্বের অর্থনীতি যখন স্থবির তখন প্রধানমন্ত্রীর দূরদর্শিতায় বাংলাদেশের প্রবৃদ্ধি  অব্যাহত রয়েছে।  জনপ্রতিনিধি,  সরকারি কর্মচারীসহ সকলে মিলে একসাথে কাজ করে দেশের উন্নয়নের ধারা অব্যাহত রাখতে হবে।


পরে সমাজকল্যাণ সচিব বাংলাদেশ জাতীয় সমাজকল্যাণ পরিষদ হতে স্বেচ্ছাসেবী  সংস্থার অনুকূলে  প্রদত্ত  অনুদানের  চেক বিতরণ করেন।

#

জাকির/পাশা/সাহেলা/মোশারফ/রেজাউল/২০২১/১৮৪৮ ঘণ্টা


তথ্যবিবরণী                                                                                                        নম্বর : ৪৫৬৯

 

 রোয়াংছড়িতে গৃহহীনদের নতুন ঘরের চাবি হস্তান্তর করেছেন পার্বত্য চট্টগ্রাম বিষয়ক মন্ত্রী

 

বান্দরবান, ১১ আশ্বিন (২৬ সেপ্টেম্বর) :


পার্বত্য চট্টগ্রাম বিষয়ক মন্ত্রী বীর বাহাদুর উশৈসিং বান্দরবান পার্বত্য জেলার রোয়াংছড়ি উপজেলায় প্রধানমন্ত্রীর উপহার গৃহহীনদের মাঝে নতুন ঘরের চাবি হস্তান্তর করেছেন। এসময় তিনি বলেন, মানবতার কন্যা প্রধানমন্ত্রী শেখ হাসিনার কল্যাণেই সারা দেশের গৃহহীন পরিবার জমির মালিকানাসহ নতুন ঘর পাচ্ছে। মুজিববর্ষ উপলক্ষে পার্বত্য চট্টগ্রামের তিন জেলার তিনশত গৃহহীন পরিবারের মাঝে নতুন ঘর হস্তান্তর করা হয়েছে।  

মন্ত্রী আজ রোয়াংছড়ি উপজেলায় গৃহহীন পরিবারের মাঝে নতুন ঘরের চাবি হস্তান্তর অনুষ্ঠানে বক্তৃতাকালে এসব কথা বলেন। 

পার্বত্য মন্ত্রী আরো বলেন, বঙ্গবন্ধু কন্যা প্রধানমন্ত্রী শেখ হাসিনার হাত ধরেই পার্বত্য চট্টগ্রামে শান্তির সুবাতাস বইছে। আবার তার হাতেই পার্বত্য চট্টগ্রামের উন্নয়নের জোয়ার বইছে। শেখ হাসিনার আন্তরিকতার কারণেই পার্বত্য চট্টগ্রামের আনাচে-কানাছে শিক্ষা, স্বাস্থ্য, বিদ্যুৎ ও যোগাযোগ খাতে ব্যাপক উন্নয়ন কার্যক্রম চলমান রয়েছে। রাঙ্গামাটি, খাগড়াছড়ি ও বান্দরবান জেলার প্রত্যন্ত অঞ্চলে ৪২ হাজার ৫০০ পরিবারের  মাঝে সোলার প্যানেলের মাধ্যমে বিদ্যুৎ সরবরাহের কাজ শুরু হচ্ছে। 

এছাড়াও মন্ত্রী পার্বত্য চট্টগ্রাম উন্নয়ন বোর্ড বান্দরবান ইউনিটের তত্ত্বাবধানে রোয়াংছড়িতে তিন কোটি টাকা ব্যয়ে গৃহীত বিভিন্ন উন্নয়ন প্রকল্পের কার্যক্রম পরিদর্শন করেন। 
#
নাছির/পাশা/সাহেলা/মোশারফ/রেজাউল/২০২১/১৮৫০ ঘণ্টা
তথ্যবিবরণী                                                                                                         নম্বর : ৪৫৬৮
প্রতিযোগিতা কমিশন ও ইআরএফ এর কর্মশালায় বাণিজ্যমন্ত্রী
ই-কমার্স বিষয়ে সচেতনতা সৃষ্টির জন্য সাংবাদিকদের ভূমিকা গুরুত্বপূর্ণ
ঢাকা, ১১ আশ্বিন (২৬ সেপ্টেম্বর) :  

বাণিজ্যমন্ত্রী টিপু মুনশি বলেছেন,  ই-কমার্স বিষয়ে সাধারণ মানুষের মধ্যে সচেতনতা সৃষ্টির জন্য প্রচার মাধ্যম তথা সাংবাদিকদের ভূমিকা খুবই গুরুত্বপূর্ণ। ডিজিটাল বাণিজ্য বিশ্বব্যাপী জনপ্রিয় হয়ে উঠছে। ডিজিটাল বাংলাদেশে এক্ষেত্রে পিছিয়ে থাকার সুযোগ নেই। গুটিকয়েক অসৎ প্রতিষ্ঠানের কারণে ই-কমার্স বন্ধ করে দেয়ার সুযোগ নেই। করোনাকালীন ই-কমার্স ভোক্তাদের সেবায় কাজ করে সুনাম অর্জন করেছে। বিগত দু’টি ঈদুল আজহায়  কোরবানির প্রাণী ক্রয়-বিক্রয়ে গুরুত্বপূর্ণ ভূমিকা রেখেছে। সরকার যথাযথ আইন প্রণয়ন করে সুশৃঙ্খলভাবে ই-বাণিজ্য পরিচালনা করার জন্য কাজ করছে। 

বাণিজ্যমন্ত্রী আজ ঢাকায় বাংলাদেশ প্রতিযোগিতা কমিশনের সম্মেলন কক্ষে বাংলাদেশ প্রতিযোগিতা কমিশন এবং ইকোনমিক রিপোর্টার্স ফোরাম (ইআরএফ) আয়োজিত  “প্রতিযোগিতা আইন বাস্তবায়নের মাধ্যমে বাজারে সুষ্ঠু প্রতিযোগিতাপূর্ণ পরিবেশ সৃষ্টিতে ইআরএফ এর ভুমিকা” শীর্ষক কর্মশালায় প্রধান অতিথির বক্তৃতায় এ সব কথা বলেন।

বাণিজ্যমন্ত্রী বলেন, ই-কমার্স সম্পর্কে মানুষের ধারণা পরিষ্কার থাকা প্রয়োজন। এজন্য মানুষের সচেতনতা বাড়াতে হবে, ইকোনমিক রিপোর্টার্স ফোরামের সাংবাদিকগণ এক্ষেত্রে গুরুত্বপূর্ণ ভুমিকা পালন করতে পারেন। দেশের উন্নয়নের সাথে সাথে মানুষের আর্থিক অবস্থার উন্নতি হয়েছে এবং ক্রয়ক্ষমতা বেড়েছে। এ সুযোগকে কাজে লাগিয়ে অসৎ উদ্দেশ্যে কয়েকটি প্রতিষ্ঠান মানুষকে প্রতারিত করার চেষ্টা করছে। ই-কমার্স বিষয়ে মানুষকে সচেতন হতে হবে। ইতোপূর্বে যে সকল প্রতিষ্ঠান মানুষকে প্রতারিত করেছে, সেগুলোর অনেক সম্পদ আছে। সম্পদগুলো বিক্রয় করলে অনেকের পাওনা পরিশোধ করা সম্ভব। এগুলো বিষয় মাথায় রেখে সরকার কাজ করছে।


বাণিজ্যমন্ত্রী বলেন, বাংলাদেশ প্রতিযোগিতা কমিশন বাণিজ্যি মন্ত্রণালয়ের অধীন একটি নতুন প্রতিষ্ঠান। বাণিজ্য ক্ষেত্রে বাজারে সুষ্ঠু প্রতিযোগিতা  নিশ্চিত করতে কাজ করে যাচ্ছে। এটি নির্দিষ্ট আইনের আওতায় পরিচালিত হচ্ছে। এ কমিশনের জনবল এবং সক্ষমতার সীমাবদ্ধতা আছে। এ কমিশনকে শক্তিশালী করতে সরকার কাজ করছে। এ কমিশন প্রচার মাধ্যমে প্রকাশিত তথ্যের ওপর ভিত্তি করে স্বপ্রণোদিতভাবে অনেক বিষয়ে তদন্ত করে এবং ব্যবস্থা গ্রহণ করে যাচ্ছে। পৃথিবীর অনেক দেশেই বাণিজ্য ক্ষেত্রে প্রতিযোগিতা নিশ্চিত করতে প্রতিযোগিতা কমিশন কাজ করছে। সংশ্লিষ্ট সকলের আন্তরিক সহযোগিতায়  বাংলাদেশ প্রতিযোগিতা কমিশন শক্তিশালী হবে।


বাংলাদেশ প্রতিযোগিতা কমিশনের চেয়ারপারসন মোঃ মফিজুল ইসলামের সভাপতিত্বে কর্মশালায় বক্তব্য রাখেন বাংলাদেশ প্রতিযোগিতা কমিশনের সদস্য বি এম সালে উদ্দীন, ড. মোঃ মনজুর কাদির, নাসরিন বেগম, কমিশনের উপদেষ্টা ব্যারিষ্টার মাফরুহ মুরফি, ইকোনমিক রিপোর্টার্স ফোরাম (ইআরএফ) এর প্রেসিডেন্ট সারমিন রিনভি এবং সাধারণ সম্পাদক এস এম রাশেদুল ইসলাম।
#

বকসী/পাশা/সাহেলা/মোশারফ/রেজাউল/২০২১/১৮৩০ ঘণ্টা

তথ্যবিবরণী                                                                                                                 নম্বর : ৪৫৬৭
আগামীকাল বিশ্ব পর্যটন দিবস, গৃহীত হয়েছে নানা কর্মসূচি
ঢাকা, ১১ আশ্বিন (২৬ সেপ্টেম্বর) :


আগামীকাল ২৭ সেপ্টেম্বর বিশ্ব পর্যটন দিবস। প্রতি বছরের ন্যায় এ বছরও বিশ্বের অন্যান্য দেশের সাথে বাংলাদেশেও যথাযথ মর্যাদার সাথে ‘বিশ্ব পর্যটন দিবস-২০২১’ পালিত হতে যাচ্ছে। এবারের বিশ্ব পর্যটন দিবসের প্রতিপাদ্য বিষয় হচ্ছে ‘অন্তর্ভুক্তিমূলক প্রবৃদ্ধিতে পর্যটন’। দিবসটি উদ্যাপন উপলক্ষে রাষ্ট্রপতি ও প্রধানমন্ত্রী পৃথকভাবে বাণী প্রদান করেছেন।

বিশ্ব পর্যটন দিবস-২০২১ উদ্যাপন সম্পর্কে জানাতে আজ সচিবালয়ে বেসামরিক বিমান পরিবহন ও পর্যটন মন্ত্রণালয়ের সম্মেলন কক্ষে আয়োজিত এক সংবাদ সম্মেলনে বেসামরিক বিমান পরিবহন ও পর্যটন মন্ত্রণালয়ের প্রতিমন্ত্রী মোঃ মাহবুব আলী জানান, জাতিসংঘের বিশ্ব পর্যটন সংস্থা কর্তৃক ১৯৮০ সাল থেকে প্রতিবছর ২৭ সেপ্টেম্বর বিশ্ব পর্যটন দিবস পালিত হচ্ছে। এর লক্ষ্য হচ্ছে, বিশ্ববাসীকে পর্যটনের সামাজিক, সাংস্কৃতিক, রাজনৈতিক ও অর্থনৈতিক গুরুত্ব সম্পর্কে সচেতন করা এবং টেকসই উন্নয়ন লক্ষ্যমাত্রা অর্জন ও জাতীয় অর্থনীতিতে পর্যটনের অবদান সম্পর্কে অবহিত করা।

প্রতিমন্ত্রী বলেন, সারা বিশ্বের পর্যটন শিল্প কোভিড-১৯ মহামারির এই সময়ে একটি বিশেষ পরিস্থিতির মধ্য দিয়ে যাচ্ছে। কোভিড-১৯ এর কারণে সবচেয়ে বেশি ক্ষতিগ্রস্ত শিল্পগুলোর একটি পর্যটন শিল্প। বাংলাদেশও বৈশ্বিক এই পরিস্থিতির বাইরে নয়। এই মহামারির কারণে দীর্ঘদিন দেশের পর্যটন স্পট ও এই শিল্পের সাথে সংশ্লিষ্ট ব্যবসা প্রতিষ্ঠানসমূহ বন্ধ করে রাখতে হয়েছিল। এমনকি গত বছর এই সময়ে সংক্রমণের হার বেশি থাকায় বিশ্ব পর্যটন দিবসের সকল কর্মসূচি ডিজিটাল প্ল্যাটফর্ম ব্যবহার করে আয়োজন করতে হয়েছিল। বর্তমানে দেশে কোভিড-১৯ এর সংক্রমণ কমার কারণে স্বাস্থ্য বিধি মেনে পর্যটন স্পটগুলো খুলে দেয়া হয়েছে। অভ্যন্তরীণ পর্যটকেরা আগ্রহের সাথে বিভিন্ন পর্যটন স্পটে ভ্রমণ করার কারণে আস্তে আস্তে দেশের পর্যটন শিল্পের সাথে সম্পৃক্ত ব্যবসা প্রতিষ্ঠানসমূহ ঘুরে দাঁড়াচ্ছে, গতি ফিরছে দেশের পর্যটন শিল্পে। তাই এ বছরের বিশ্ব পর্যটন দিবস উদ্যাপন পর্যটনকে দেশি-বিদেশি পর্যটকের সামনে তুলে ধরা ও তাদের এ সম্পর্কে জানানোর একটি বিশেষ সুযোগ। 


প্রতিমন্ত্রী জানান, আগামীকাল ২৭.০৯.২০২১ খ্রিঃ তারিখে বেসামরিক বিমান পরিবহন ও পর্যটন মন্ত্রণালয়ের তত্ত্বাবধানে রাজধানীর আগারগাঁওয়ে পর্যটন ভবনে বাংলাদেশ ট্যুরিজম বোর্ডের আয়োজনে আলোচনা অনুষ্ঠান ও বাংলাদেশ পর্যটন কর্পোরেশনের আয়োজনে কুকিং শো অনুষ্ঠিত হবে। আলোচনা অনুষ্ঠান শেষে একটি ঘোড়ার গাড়ির র‌্যালি পর্যটন ভবনের সামনে থেকে যাত্রা শুরু করে রাজধানীর বিভিন্ন পর্যটন স্পট পরিভ্রমণ করে পর্যটন বিষয়ক প্রচারণা পরিচালনার পাশাপাশি মানুষকে স্বাস্থ্যবিধি মেনে চলতে উদ্বুদ্ধ করতে তাদের মাঝে মাস্ক বিতরণ করা হবে। এছাড়া, বাদ্যযন্ত্রসহ ২০টি সুসজ্জিত রিকশার একটি র‌্যালি রাজধানীর গুলশান-বারিধারা কূটনৈতিক এলাকায় বিশ্ব পর্যটন দিবস উপলক্ষে প্রচারণা চালাবে। দেশের প্রতিটি জেলায় জেলা প্রশাসনের তত্ত্বাবধানে পর্যটন অংশীজনদের নিয়ে আলোচনা সভা অনুষ্ঠিত হবে এবং শিশুদের চিত্রাঙ্কন ও রচনা প্রতিযোগিতার আয়োজন থাকবে। এছাড়াও দিবসটি উদযাপন উপলক্ষে আরো নানা আয়োজনের পাশাপাশি আগামী ২ অক্টোবর নড়াইল জেলায় জেলা প্রশাসনের সহযোগিতায় বাংলাদেশ ট্যুরিজম বোর্ডের আয়োজনে নৌকা বাইচ অনুষ্ঠিত হবে।

সংবাদ সম্মেলনে উপস্থিত সাংবাদিকদের প্রশ্নের জবাবে প্রতিমন্ত্রী জানান, করোনার পর পর্যটন আকর্ষণে দেশে অন-অ্যারাইলভাল ভিসা চালুসহ ভিসা প্রক্রিয়া সহজ করার বিষয়ে মন্ত্রণালয়ের পক্ষ থেকে স্বরাষ্ট্র মন্ত্রণালয়ের সঙ্গে কথা হয়েছে। 

#

তানভীর/পাশা/সাহেলা/মোশারফ/জয়নুল/২০২১/২০২০ঘণ্টা

তথ্যবিবরণী                                                                                                              নম্বর : ৪৫৬৬
বিদেশে অপপ্রচারকারীর বিরুদ্ধে অনলাইনে সোচ্চার হওয়ার আহ্বান জানালেন শিক্ষা উপমন্ত্রী
ঢাকা, ১১ আশ্বিন (২৬ সেপ্টেম্বর) :


যারা বাংলাদেশের সংবিধান, বাংলাদেশের সংস্কৃতি ও মূল্যবোধে  বিশ্বাস করে না, বিদেশে বসে যারা দেশের বিরুদ্ধে সামাজিক যোগাযোগ মাধ্যম ফেসবুকসহ অনলাইনে অপপ্রচার চালায়, তাদের বিরুদ্ধে মুক্তিযুদ্ধ, আওয়ামী লীগ ও বঙ্গবন্ধুর আদর্শে বিশ্বাসীদের সক্রিয় হওয়ার আহ্বান জানিয়েছেন শিক্ষা উপমন্ত্রী ব্যারিস্টার মহিবুল হাসান চৌধুরী নওফেল।

তিনি আজ রাজধানীর কাকরাইলের আইডিইবি ভবনে বঙ্গবন্ধু সাংস্কৃতিক জোটের প্রতিষ্ঠাবার্ষিকী ও আলোচনা সভায় প্রধান আলোচকের বক্তব্যে  এ আহ্বান জানান।

শিক্ষা উপমন্ত্রী বলেন, ‘বঙ্গবন্ধু সাংস্কৃতিক জোট অনলাইনে সোচ্চার হবে। প্রতিষ্ঠাবার্ষিকীতে এটাই হোক আমাদের অঙ্গীকার। অবশ্যই আমরা সাংস্কৃতিক কর্মকাণ্ড করবো, তবে গুরুত্বপূর্ণ সংগঠন হিসেবে বিএনপি-জামাতের বিরুদ্ধে সাংস্কৃতিক কর্মীরা জবাব দেবেন।’

নওফেল বলেন, ‘বিদেশে বসে দেশের বিরুদ্ধে কনক সারওয়ার, ডেভিড বার্গম্যানসহ যারা অপপ্রচার চালাচ্ছেন, তাদের প্রতিহত করার জন্য রাজপথে প্রতিবাদের পাশাপাশি অনলাইনে সক্রিয়ভাবে প্রতিবাদ জানাতে হবে।’

তালেবানের সঙ্গে তারেক রহমানের সম্পর্ক রয়েছে উল্লেখ করে নওফেল বলেন, ‘তারেক রহমান বাংলাদেশকে তালেবানি রাষ্ট্র বানাতে চেয়েছিলেন, তারা ক্ষমতায় আসার পর তালেবান নেতাদের সঙ্গে মিটিং করেছিলেন।  আগের বার যখন তালেবান ক্ষমতায় আসলো, তখন বাংলাদেশের একটি গোষ্ঠী আফগানিস্তানে প্রশিক্ষণ নিতে যায়। এদের সঙ্গে এক টেবিলে বসে খুন করার জন্য পরিকল্পনা শুরু করে। ’


নওফেল আরো বলেন, ‘যারা খুনের রাজনীতি বিশ্বাস করে, পরিকল্পিতভাবে খুন করে, তাদের বাংলাদেশে রাজনীতি করার কোনো অধিকার নেই। আমাদের আহসানউল্লাহ মাস্টার সাহেবসহ অনেকেই তাদের হাতে খুন হয়েছে।  এ কারণে নেতাকর্মীদের এসব বিষয়ে আরও সোচ্চার ও সক্রিয় হতে হবে। ’


অনুষ্ঠানে আরো বক্তব্য রাখেন বঙ্গবন্ধু সাংস্কৃতিক জোটের সভাপতি ফাল্গুনী হামিদসহ অন্য নেতৃবৃন্দ।
#

২৮ সেপ্টেম্বর ৮০ লাখ ভ্যাকসিন প্রদানের লক্ষ্যমাত্রা নির্ধারণ করা হয়েছে







    -- স্বাস্থ্যমন্ত্রী
 

ঢাকা, ১১ আশ্বিন (২৬ সেপ্টেম্বর) :


স্বাস্থ্য ও পরিবার কল্যাণ মন্ত্রী জাহিদ মালেক বলেছেন, “প্রধানমন্ত্রী শেখ হাসিনার শুভ জন্মদিন উপলক্ষে আগামী ২৮ সেপ্টেম্বর দেশব্যাপী একযোগে ৮০ লাখ ডোজ ভ্যাকসিন প্রদানের লক্ষ্যমাত্রা নির্ধারণ করা হয়েছে। টিকা প্রদান কার্যক্রম ২৮ তারিখ সকাল ৯ টা থেকে লক্ষ্যমাত্রা অর্জন পর্যন্ত চলতে থাকবে। এই কার্যক্রমের আওতায় ২৫ বছরের ঊর্ধ্বে ব্যক্তিদের ভ্যাকসিন দেয়া হবে। আগে থেকে নিবন্ধনকারীদেরকে অগ্রাধিকার দেয়া হবে।”


আজ অনলাইনে জুম অ্যাপের মাধ্যমে স্বাস্থ্য অধিদপ্তর কর্তৃক আয়োজিত মিডিয়া ব্রিফিংয়ে অংশ নিয়ে এসব কথা বলেন স্বাস্থ্যমন্ত্রী।


ব্রিফিংকালে জাহিদ মালেক আরো জানান, “টিকাদান কর্মসূচি সফল করতে একদিনে ৮০ লাখ মানুষের টিকা প্রাপ্তির লক্ষ্য পূরণ করতে দেশের ৪ হাজার ইউনিয়ন পরিষদ, ১ হাজার ৫৪টি পৌরসভা, সিটি কর্পোরেশনের ৪৪৩টি ওয়ার্ডে টিকা দিতে ৩২ হাজার ৪০৬ জন সরকারি ও ৪৮ হাজার ৫৯ জন স্বেচ্ছাসেবী-সহ প্রায় ৮০ হাজার কর্মীর টিকাদানের প্রস্তুতি সম্পন্ন করা হয়েছে।”


এই টিকাদান কর্মসূচির আওতায় প্রতিটি ইউনিয়নে ৩টি বুথ, পৌরসভায় ১টি করে এবং সিটি কর্পোরেশনে ৩টি করে বুথ করা হয়েছে। স্বাস্থ্যমন্ত্রী টিকাদান কর্মসূচি সফল করতে রাজনৈতিক নেতৃবৃন্দ, গণ্যমান্য ব্যক্তিসহ মিডিয়া কর্মীদের নিকট বিশেষ সহযোগিতার অনুরোধ জানান।


দেশে করোনা শুরুর পর থেকে প্রয়োজনের তাগিদে স্বাস্থ্যখাত নানা বিষয়ে অভিজ্ঞতা অর্জন করেছে এবং সেসব অভিজ্ঞতা থেকে শিক্ষা নিয়ে কোভিড-১৯ মহামারি মোকাবিলা করে এখন বিশ্ববাসীর প্রশংসা লাভ করছে বলে জানান স্বাস্থ্যমন্ত্রী।


এ প্রসঙ্গে স্বাস্থ্যমন্ত্রী আরো বলেন, “দেশে মাত্র ১টি টেস্টিং ল্যাব ছিল। “এখন ৮২০টি টেস্টিং ল্যাব হয়েছে, ১৭ হাজার কোভিড বেড করা হয়েছে যার ৮৫ ভাগই এখন খালি হয়ে গেছে। করোনা মোকাবেলায় স্বাস্থ্যখাতের সফলতার কারণেই দেশে অর্থনীতি সচল রয়েছে, স্কুল-কলেজ খোলা সম্ভব হয়েছে, অফিস-আদালত চলছে। করোনা দেশ থেকে নির্মূল করতে সরকারের পাশাপাশি গণমাধ্যমের বিরাট ভূমিকা রয়েছে। সবাইকে একযোগে একসাথে কাজ করেই দেশ থেকে করোনা নির্মূল করতে হবে।”


ব্রিফিংকালে স্বাস্থ্য অধিদপ্তরের মহাপরিচালক অধ্যাপক ডা. আবুল বাশার মোহাম্মদ খুরশীদ আলম ও অতিরিক্ত মহাপরিচালক ডা. মীরজাদি সেব্রিনা ফ্লোরা স্বাস্থ্যমন্ত্রীর সাথে যুক্ত ছিলেন।

#

কোভিড-১৯ সংক্রান্ত সর্বশেষ প্রতিবেদন
 

ঢাকা, ১১ আশ্বিন (২৬ সেপ্টেম্বর) :


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২২ হাজার ২২১ জনের নমুনা পরীক্ষা করে ৯৮০ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৫১ হাজার ৩৫১ জন। 

 


গত ২৪ ঘণ্টায় ২১ জন-সহ এ পর্যন্ত ২৭ হাজার ৪১৪ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ১১ হাজার ৪৭৯ জন।

 

#

ICRC President appreciates humanitarian role of Bangladesh 
in providing shelter to Rohingyas

Dhaka, 26 September 2021:


President of the International Committee of the Red Cross (ICRC) Peter Maurer expressed gratefulness from ICRC to Bangladesh, particularly to Prime Minister Sheikh Hasina for her humanitarian gesture in providing shelter to the Rohingyas when they entered into Bangladesh after being persecuted in the homeland by their own state machinery.

He made this remark while paying a courtesy call on Foreign Minister Dr. A K Abdul Momen on 23 September.



Foreign Minister suggested that ICRC should work more actively in Rakhine State with the Myanmar authorities for creation of conducive environment so that the Rohingyas can go back to their homeland with dignity, in a sustainable manner.


#

বঙ্গবন্ধু’র খুনী নূর চৌধুরীকে বাংলাদেশে ফেরত পাঠানোর দাবি তথ্য প্রতিমন্ত্রীর
কিউবেক (কানাডা), ২৬ সেপ্টেম্বর : 


তথ্য ও সম্প্রচার প্রতিমন্ত্রী ডা. মুরাদ হাসান বলেছেন, জাতির পিতা বঙ্গবন্ধু শেখ মুজিবুর রহমান হত্যা মামলায় মৃত্যুদণ্ডপ্রাপ্ত আসামী বর্তমানে কানাডায় পলাতক আত্মস্বীকৃত খুনি নূর চৌধুরীকে বাংলাদেশে ফেরত নিতে আমাদের সরকার সর্বাত্মক প্রচেষ্টা চালিয়ে যাচ্ছে। কানাডা প্রবাসী বাঙালিদেরও তিনি এই খুনীকে দেশে ফেরত পাঠানোর দাবিতে ঐক্যবদ্ধ হতে বলেছেন। এছাড়াও বঙ্গবন্ধুকন্যা প্রধানমন্ত্রী শেখ হাসিনার দূরদর্শিতা ও বিচক্ষণতায় জাতির পিতার পলাতক খুনীদের বিচারকার্য সম্পন্ন হবে বলেপ্রতিমন্ত্রী আশাবাদ ব্যক্ত করেন।

গতকাল কানাডা আওয়ামী লীগ, কিউবেক আওয়ামী লীগ ও কানাডা যুবলীগ এর যৌথ উদ্যোগে আয়োজিত ‘বঙ্গবন্ধু’র খুনী নূর চৌধুরীকে অনতিবিলম্বে বাংলাদেশে ফেরত পাঠানোর দাবির সমর্থনে মতবিনিময়’ সভায় প্রধান অতিথির বক্তব্যে প্রতিমন্ত্রী এসব কথা বলেন। 

প্রতিমন্ত্রী বলেন, পৃথিবীর নির্যাতিত-নিপীড়িত-শোষিত-বঞ্চিত ও মুক্তিকামী মানুষের আজন্মের অনুপ্রেরণা ছিলেন জাতির পিতা বঙ্গবন্ধু শেখ মুজিবুর রহমান। যিনি বাঙালি জাতিকে স্বাধীন সার্বভৌম জাতি হিসেবে সংজ্ঞায়িত করেছেন, একটি স্বকীয় জাতিসত্তার পরিচয় দিয়েছেন, একটি মানচিত্র, একটা পতাকা ও একটি পাসপোর্ট দিয়েছেন। বাঙালি জাতিকে হাজার বছরের পরাধীনতার শৃঙ্খল ভেঙে স্বাধীনতা এনে দিয়েছিলেন যে মহান নেতা তাঁর ‘পলাতক আত্মস্বীকৃত খুনি নূর চৌধুরীকে বাংলাদেশে ফিরিয়ে এনে ফাঁসির রায় কার্যকর করার পাশাপাশি জাতির পিতার মূল খুনী, প্রধান মাস্টারমাইন্ড জিয়াউর রহমানেরও মরণোত্তর বিচার কার্যকর করবো, ইনশাআল্লাহ।’ 

ডা: মুরাদ হাসান বলেন; যারা বাংলাদেশের স্বাধীনতায় বিশ্বাস করে না তারা মূলত ষড়যন্ত্রের মাধ্যমে দেশে ও বিদেশে দেশের ভাবমূর্তি ক্ষুন্ন করছে।তারা দেশে ও জনগণের শত্রু। এই দেশের গণতন্ত্র এবং সকল শৃঙ্খলা কে ধ্বংস করে দিয়েছে জিয়া। তিনি বলেন, এদেশের নির্বাচন ও নির্বাচন ব্যবস্থাকে ধ্বংস করে গিয়েছিল বিএনপি’র প্রতিষ্ঠাতা  জিয়া। এই দেশকে নিয়ে বঙ্গবন্ধু যে স্বপ্ন দেখেছিলেন তার কন্যা শেখ হাসিনা একে একে তা বাস্তবায়ন করেছেন। শেখ হাসিনা  আছেন বলইে আজ বাংলাদেশের মানুষ নিবিঘ্নে ঘুমাতে পারে। সেই আস্থা রয়েছে বলইে জনতার রায়ে তিনি চর্তুথবারের মতো রাষ্ট্রীয় ক্ষমতায় আছেন। বাংলাদেশ উন্নয়নের মাধ্যমে শেখ হাসিনার নেতৃত্বে সামনের দিকে এগিয়ে যাচ্ছে, দেশের একটি রাজনৈতিক দল বিএনপি তা দেখতে পায় না। 

জিয়া পরিবার বাংলাদেশের পাশাপাশি যুক্তরাষ্ট্রেও দূর্ণীতির সাথে জড়িত। তাদের দুর্নীতিরতথ্য পাওয়া গেছে। তারা দেশ থেকে অর্থ পাচারের মামলায় দোষী সাব্যস্ত হয়েছে। সরকার তাদের পাচার করা অর্থের একটি অংশ ফিরিয়ে আনতে সক্ষম হয়েছে। বিদেশে অর্থ পাচারের মাধ্যমে বিলাসী জীবনযাপন করাই তাদের চরিত্র; বলেন তথ্য প্রতিমন্ত্রী।

বিদেশে অবস্থানরত কিছু লোক সরকারের সমালোচনা এবং দেশের ভাবমূর্তি ক্ষুন্ন করতে ব্যস্ত। এমন সময় তারা এসব করছে যখন সরকার দেশকে মর্যাদাপূর্ণ অবস্থানে নিয়ে গেছে। কেউই যাতে দেশের মানুষের ভাগ্য নিয়ে ছিনিমিনি খেলতে না পারে সে ব্যাপারে প্রবাসিদেরকে সজাগ থাকতে হবে।

কানাডা আওয়ামী লীগের সভাপতি গোলাম মাহমুদ মিয়া-এর সভাপতিত্বে বিশেষ অতিথি হিসেবে উপস্থিত ছিলেন বাংলাদেশ হাই কমিশনের কানাডার মান্যবর রাষ্ট্রদূত ডা. খলিলুর রহমান, কানাডা আওয়ামী লীগের প্রতিষ্ঠাতা সভাপতি সারওয়ার হোসেনসহ ক্যুইবেক আওয়ামী লীগ ও কানাডা যুবলীগের নেতৃবৃন্দ।
#

গিয়াস/পরীক্ষিৎ/জসীম/আসমা/২০২১/১৬৩০ ঘণ্টা
তথ্যবিবরণী                                                                                                                  নম্বর : ৪৫৬১
পঞ্চগড় জেলা আওয়ামী লীগসহ সভাপতি আব্বাস আলীর মৃত্যুতে রেলপথ মন্ত্রীর শোক
ঢাকা, ১১ আশ্বিন (২৬ সেপ্টেম্বর) :   

বাংলাদেশ আওয়ামী লীগ পঞ্চগড় জেলা শাখার সহসভাপতি আব্বাস আলীর মৃত্যুতে গভীর শোক ও দুঃখ প্রকাশ করেছেন রেলপথ মন্ত্রী মোঃ নূরুল ইসলাম সুজন। 


তিনি মরহুমের রুহের মাগফেরাত কামনা করেন এবং শোকসন্তপ্ত পরিবারেরপ্রতি গভীর সমবেদনা জানান। 


মন্ত্রী শোকবার্তায় বলেন, আব্বাস আলী পঞ্চগড় জেলা আওয়ামী লীগের একজন একনিষ্ঠ ও নিবেদিত কর্মী ছিলেন। তার মৃত্যুতে পঞ্চগড় জেলা আওয়ামী লীগের অপূরণীয় ক্ষতি হলো। 
#
শরিফুল/পরীক্ষিৎ/জসীম/আসমা/২০২১/১৫০৬ ঘণ্টা
তথ্যবিবরণী                                                                                                                 নম্বর : ৪৫৬০
আগামীকাল আরো ২৫ লাখ ডোজ ফাইজার ভ্যাকসিন দেশে আসছে
ঢাকা, ১১ আশ্বিন (২৬ সেপ্টেম্বর) : 


আগামীকাল আমেরিকার ফ্লোরিডা অঙ্গরাজ্য থেকে কোভ্যাক্স সহায়তার আওতায় আরো ২৫ লাখ ডোজ ফাইজার ভ্যাকসিন দেশে এসে পৌঁছাবে। ভ্যাকসিন গ্রহণ করতে হযরত শাহজালাল আন্তর্জাতিক বিমান বন্দরে বাংলাদেশে নিযুক্ত আমেরিকার রাষ্ট্রদূতআর্ল আর মিলার এবং স্বাস্থ্য অধিদপ্তরের মহাপরিচালক অধ্যাপক ডা. আবুল বাশার মোহাম্মদ খুরশীদ আলমউপস্থিত থাকবেন।


উল্লেখ্য, এর আগে কোভ্যাক্স সহায়তার আওতায় যুক্তরাষ্ট্রের মাধ্যমে ১ম দফায় ১ লাখ ৬২০ ডোজ এবং ২য় দফায় ১০ লাখ ৩ হাজার ৮৬০ ডোজ ভ্যাকসিন দেশে এসেছে। 


এর আগে অ্যাস্ট্রেজেনেকা, সিনোভ্যাক, মডার্না ভ্যাকসিনসহ মোট ভ্যাকসিন দেশে এসেছে ৪ কোটি ৯৪ লাখ ২৯ হাজার ৯৪০ ডোজ। এর মধ্যে গত ২৫ সেপ্টেম্বর পর্যন্ত ১ম ডোজ মোট ২ কোটি ৪১ লাখ ৯৭ হাজার ৫৯৮ জনকে এবং ১ কোটি ৬০ লাখ ৩৩ হাজার ৯৭১ জনকে ২য় ডোজ ভ্যাকসিন প্রদান করা হয়েছে ।


এছাড়াও চীনের সিনোফার্মা-এর ৬ কোটি ডোজ ভ্যাকসিন ক্রয়ের চুক্তি অনুযায়ী এ মাস থেকে প্রতি মাসে ২ কোটি ডোজ করে ভ্যাকসিন দেশে আসার প্রক্রিয়া অব্যাহত রয়েছে।


এর পাশাপাশি, বিশ্ব স্বাস্থ্য সংস্থার মাধ্যমে আরো সাড়ে ১০ কোটি ডোজ ভ্যাকসিনসহ মোট ২৪ কোটি ডোজ ভ্যাকসিন ক্রয়ের প্রক্রিয়াও চলমান রয়েছে।  
#

সোনারগাঁও জাদুঘর সম্প্রসারণ প্রকল্পের নির্মাণ কাজের ভিত্তিপ্রস্তর স্থাপন 

সোনারগাঁও (নারায়ণগঞ্জ), ১১ আশ্বিন (২৬ সেপ্টেম্বর) :


'বাংলাদেশ লোক ও কারুশিল্প ফাউন্ডেশনের জাদুঘর ভবন সম্প্রসারণ এবং অন্যান্য অবকাঠামো নির্মাণ' উন্নয়ন প্রকল্পের আওতায় আজ নারায়ণগঞ্জের সোনারগাঁওয়ে বাংলাদেশ লোক ও কারুশিল্প ফাউন্ডেশন চত্বরে প্রতিষ্ঠানটির জাদুঘর ভবন সম্প্রসারণ, অডিটোরিয়াম ভবন, ক্যাফেটেরিয়া ভবন ও ডাকবাংলো ভবন নির্মাণ কাজের ভিত্তিপ্রস্তর স্থাপন করেছেন সংস্কৃতি বিষয়ক প্রতিমন্ত্রী কে এম খালিদ।


প্রকল্পটির ভৌত নির্মাণকাজ চলতি বছরের ১০ এপ্রিল থেকে শুরু হয়েছে। এর অনুমোদিত ব্যয় প্রাক্কলন ধরা হয়েছে ১৪৭ কোটি ২৬ লক্ষ আট হাজার টাকা।


ভিত্তিপ্রস্তর স্থাপন অনুষ্ঠানে সংস্কৃতি প্রতিমন্ত্রী বলেন, জাদুঘর ভবন নির্মাণের মাধ্যমে আরো অধিক সংখ্যক ঐতিহ্যবাহী লোক ও কারুশিল্পের নিদর্শন প্রদর্শনসহ অধিক সংখ্যক দর্শনার্থীর পরিদর্শন নিশ্চিত করা যাবে। 


এসময় অন্যান্যের মধ্যে উপস্থিত ছিলেন স্থানীয় সংসদ সদস্য লিয়াকত হোসেন খোকা, প্রকল্পটির পরিচালক সংস্কৃতি বিষয়ক মন্ত্রণালয়ের অতিরিক্ত সচিব অসীম কুমার দে, বাংলাদেশ লোক ও কারুশিল্প ফাউন্ডেশনের পরিচালক ড. আহমেদ উল্যাহ, সোনারগাঁও উপজেলা চেয়ারম্যান এডভোকেট শামসুল ইসলাম প্রমুখ। 


উল্লেখ্য, প্রকল্পটি ছোট বড় মিলিয়ে ৩১টি ভৌত অংশে বিভক্ত। এর মধ্যে উল্লেখযোগ্য হলো- পাঁচতলা জাদুঘর ভবন, চারতলা অডিটোরিয়াম ভবন, দুই তলা ক্যাফেটেরিয়া ভবন ও তিন তলা বাংলো ভবন নির্মাণ, লেক খনন, লেকের পাড় সুরক্ষা।


প্রকল্পটির বাস্তবায়নকারী সংস্থা নারায়ণগঞ্জ গণপূর্ত বিভাগ। প্রকল্পের সকল কাজ আগামী ৩১ ডিসেম্বর ২০২২ এর মধ্যে সম্পন্ন করা যাবে বলে আশা করা হচ্ছে। 

#

ফয়সল/পরীক্ষিৎ/জসীম/শামীম/২০২১/১৩৩৫ ঘণ্টা

Prime Minister’s Message on the occasion of the World Tourism Day-2021 
Dhaka, 26 September :   


Prime Minister Sheikh Hasina has given the following message on the occasion of the World Tourism Day-2021:      


"I am delighted to know that Bangladesh is celebrating `World Tourism Day-2021' like many other countries of the world. 'Tourism for Inclusive Growth', the theme of this year World Tourism Day is very much timely determined in the present context.  


Tourism is recognized as the most labor intensive and largest service industry in the world today. In the current context of Bangladesh, the importance of tourism is essential for the inclusive economic growth of the country including poverty alleviation and massive job creation, improvement of living standards of marginalized people. 


Bangladesh is a land of scenic natural beauty with rich culture and heritage. It is also rich in floras and faunas, and has numerous rivers, archaeological sites, religious places, hills, forests, waterfalls, tea gardens etc. The world's largest mangrove forest, the Sundarbans is situated in Bangladesh. The largest unbroken sandy sea beach in the world is also located in Bangladesh's Cox's Bazar. The vast haors in the north-eastern parts of the country, the hills in Chattagram division and lives of small ethnic people are some of the attractions of the tourists. The emerald eye-catching greens of rural Bangladesh and its rich culture can also be an added attraction for the holidaymakers. 


Tourism has a huge potentiality in Bangladesh. Of late, it has emerged as an important sector of economic development with more and more domestic and foreign tourists are Visiting the country's tourists' destinations. Huge employment opportunities are being created in the sector. The Awami League government has relentlessly been working for the development of tourism sector. The present government has taken various steps to manage tourism activities through proper management maintaining the country's culture, heritage and ecology. The tourist destinations should be focused to tourists from home and abroad through mass media. In this regard, I urge the private entrepreneurs to come forward spontaneously in flourishing the sector alongside the government. 


Let us work together and build a Golden Bangladesh as dreamt by Father of the Nation Bangabandhu Sheikh Mujibur Rahman.

I wish every success of the 'World Tourism Day-2021'. 

Joi Bangla, Joi Bangabandhu 

Long Live Bangladesh."

#

Asraf/ Parikshit/Zashim/Asma/2021/1130 hours  

তথ্যবিবরণী                                                                             
                                  নম্বর : ৪৫৫৭ 

বিশ্ব পর্যটন দিবসে প্রধানমন্ত্রীর বাণী 
ঢাকা, ১১ আশ্বিন (২৬ সেপ্টেম্বর)  : 

প্রধানমন্ত্রী শেখ হাসিনা আগামীকাল ২৭ সেপ্টেম্বর  ‘বিশ্ব পর্যটন দিবস ২০২১’ উপলক্ষ্যে নিম্নোক্ত বাণী প্রদান করেছেন :  

“বিশ্বের অন্যান্য দেশের মত বাংলাদেশে ‘বিশ্ব পর্যটন দিবস-২০২১’ পালিত হচ্ছে জেনে আমি আনন্দিত। এবছর বিশ্ব পর্যটন দিবসের প্রতিপাদ্য ‘Tourism for Inclusive Growth’ বর্তমান প্রেক্ষাপটে এই প্রতিপাদ্য নির্ধারণ সময়োপযোগী হয়েছে বলে আমি মনে করি। 


পর্যটন শিল্প বর্তমান বিশ্বে শ্রমঘন এবং সর্ববৃহৎ শিল্প হিসেবে স্বীকৃত। বাংলাদেশের বর্তমান প্রেক্ষাপটে দারিদ্র্য দূরীকরণ ও ব্যাপক কর্মসংস্থান সৃষ্টি এবং প্রান্তিক জনগোষ্ঠীর জীবন মান উন্নয়নসহ দেশের অন্তর্ভুক্তিমূলক অর্থনৈতিক প্রবৃদ্ধির জন্য পর্যটনের গুরুত্ব অবশ্যম্ভাবী। 


কৃষ্টি-ঐতিহ্য আর অপরূপ প্রাকৃতিক সৌন্দর্যের লীলাভূমি বাংলাদেশ। এখানে রয়েছে অসংখ্য নদী নালা, প্রত্নতাত্ত্বিক ও ধর্মীয় স্থান, পাহাড়, বন, জলপ্রপাত, চা বাগান এবং বিশ্বের বৃহত্তম ম্যানগ্রোভ সুন্দরবন। বিশ্বের বৃহত্তম অবারিত বালুকাময় সমুদ্র সৈকতটি বাংলাদেশের কক্সবাজারে অবস্থিত। দেশের উত্তর-পূর্বাঞ্চলে রয়েছে বিস্তীর্ণ হাওড়, চট্টগ্রাম বিভাগের পাহাড় এবং ক্ষুদ্র নৃগোষ্ঠীর জীবন পর্যটকদের অন্যতম আকর্ষণীয় স্থান। সবুজে ঘেরা গ্রামীণ নয়নাভিরাম সৌন্দর্যও ছুটির দিনে পর্যটকদের বাড়তি আকর্ষণ হতে পারে। 


বাংলাদেশে পর্যটনের বিশাল সম্ভাবনা রয়েছে। অর্থনৈতিক বিকাশের ক্ষেত্রে এই শিল্প একটি গুরুত্বপূর্ণ খাত হিসেবে আত্মপ্রকাশ করেছে। আবহমান গ্রাম বাংলার সংস্কৃতি, ঐতিহ্য এবং পরিবেশগত ভারসাম্য বজায় রেখে যথাযথ ব্যবস্থাপনার মাধ্যমে দায়িত্বশীল পর্যটন কার্যক্রম পরিচালনা করতে এবং এর সুফল যাতে স্থানীয় জনগোষ্ঠী ভোগ করতে পারে সেলক্ষ্যে বর্তমান আওয়ামী লীগ সরকার বিভিন্নমুখী পদক্ষেপ গ্রহণ করছে। আমি আশা করি, সরকারের এসব পরিকল্পনার যথাযথ বাস্তবায়ন এবং জাতীয় উন্নয়ন ও অগ্রগতির ধারাকে অব্যাহত রাখতে সকলে নিষ্ঠা ও আন্তরিকতার সাথে দায়িত্ব পালন করবেন। টেলিভিশন, বেতার এবং ডিজিটাল মাধ্যমে পর্যটন কেন্দ্র সম্পর্কে দেশি বিদেশি পর্যটকদের কাছে তুলে ধরতে হবে। এ ব্যাপারে সরকারি উদ্যোগের পাশাপাশি আমি বেসরকারি উদ্যোক্তাদের স্বতস্ফূর্তভাবে এগিয়ে আসার উদাত্ত আহ্বান জানাই। 


আসুন আমরা সবাই একসঙ্গে অপার সম্ভাবনাময় এই পর্যটন শিল্পে অধিকতর কর্মসংস্থান সৃষ্টি এবং সংশ্লিষ্ট সেবাখাতসমূহে দক্ষ জনবল তৈরি করে দেশের সার্বিক উন্নয়নে অবদান রাখার মাধ্যমে সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের স্বপ্নের ‘সোনার বাংলাদেশ’ গড়ে তুলি। 


আমি ‘বিশ্ব পর্যটন দিবস-২০২১’ এর সাফল্য কামনা করি। 
জয় বাংলা, জয় বঙ্গবন্ধু
বাংলাদেশ চিরজীবী হোক।”
#
আশরাফ/পরীক্ষিৎ/জসীম/আসমা/২০২১/১১৩০ ঘণ্টা
তথ্যবিবরণী                                                                                                                  নম্বর : ৪৫৫৬ 
বিশ্ব পর্যটন দিবসে রাষ্ট্রপতির বাণী
ঢাকা, ১১ আশ্বিন (২৬ সেপ্টেম্বর)  : 
          রাষ্ট্রপতি মোঃ আবদুল হামিদ আগামীকাল ২৭ সেপ্টেম্বর ‘বিশ্ব পর্যটন দিবস ২০২১’ উপলক্ষ্যে নিম্নোক্ত বাণী প্রদান করেছেন : 

“বিশ্বের অন্যান্য দেশের ন্যায় বাংলাদেশেও ‘বিশ্ব পর্যটন দিবস-২০২১’ পালনের উদ্যোগকে আমি স্বাগত জানাই। দিবসটির এবারের প্রতিপাদ্য ‘Tourism for Inclusive Growth’ অর্থাৎ ‘অন্তর্ভুক্তিমূলক প্রবৃদ্ধিতে পর্যটন’- অর্থনৈতিক ও সামাজিক উন্নয়নে পর্যটন শিল্পের কর্মকাণ্ডে সর্বজনীন অংশগ্রহণকে উৎসাহিত করবে বলে আমি মনে করি। 


পরিকল্পিত, সুনিয়ন্ত্রিত ও অন্তর্ভুক্তিমূলক পর্যটন শিল্পের উন্নয়ন একটি দেশের কর্মসংস্থান ও অর্থনৈতিক বিকাশে গুরুত্বপূর্ণ ভূমিকা পালন করে। শ্রমঘন পর্যটন শিল্পের সম্ভাবনাকে কাজে লাগিয়ে ব্যাপক কর্মসংস্থানের সুযোগ সৃষ্টির পাশাপাশি এ শিল্পে স্থানীয় জনগোষ্ঠীকে সম্পৃক্তকরণের মাধ্যমে অন্তর্ভুক্তিমূলক প্রবৃদ্ধি অর্জন সম্ভব। জাতিসংঘের বিশ্ব পর্যটন সংস্থা কর্তৃক ঘোষিত এবারের প্রতিপাদ্যে পর্যটনের মাধ্যমে অন্তর্ভুক্তিমূলক প্রবৃদ্ধি অর্জনের উপর গুরুত্বারোপ করা হয়েছে যা টেকসই উন্নয়ন অভীষ্ট অর্জনকে ত্বরান্বিত করবে। 


বাংলাদেশের বৈচিত্র্যময় পর্যটন আকর্ষণসমুহকে দেশি-বিদেশি পর্যটকদের নিকট তুলে ধরার প্রয়াসে সুনির্দিষ্ট পরিকল্পনা অনুযায়ী কাজ করে যেতে হবে। বাংলাদেশে পর্যটন শিল্পের বিকাশের সম্ভাবনা খুবই উজ্জ্বল। এ সম্ভাবনাকে কাজে লাগিয়ে দেশের পর্যটন শিল্পের উন্নয়নে দেশি-বিদেশি বিনিয়োগ আকর্ষণের পাশাপাশি প্রান্তিক জনগোষ্ঠীকে  অংশগ্রহণের সুযোগ করে দিতে হবে। একই সাথে বিশ্ব দরবারে দেশের পর্যটন শিল্পকে কার্যকরভাবে তুলে ধরতে হবে। আমি স্থানীয় কৃষ্টি, ঐতিহ্য ও মূল্যবোধকে সমুন্নত রেখে পর্যটনের উন্নয়নের পাশাপাশি জাতীয় অর্থনৈতিক উন্নয়নের  লক্ষ্যে পর্যটন সংশ্লিষ্ট সরকারি-বেসরকারি প্রতিষ্ঠানসহ সকলকে একসাথে কাজ করার আহ্বান জানাই। 


আমি ‘বিশ্ব পর্যটন দিবস-২০২১’ উপলক্ষ্যে গৃহীত সকল কর্মসূচির সার্বিক সাফল্য কামনা করি।  

জয় বাংলা।


খোদা হাফেজ, বাংলাদেশ চিরজীবী হোক।”

#

Handout                                                                                                                               Number : 4555 
President's Message on the occasion of the World Tourism Day-2021

Dhaka, 26 September :  


President Md. Abdul Hamid has given the following message on the occasion of the World Tourism Day-2021:    


"I welcome the initiative of observing 'World Tourism Day-2021' in Bangladesh as elsewhere in the world. I think this year's theme of the Day 'Tourism for Inclusive Growth' will encourage universal participation in the activities of the tourism industry for economic and social development. 


The development of a planned, well-regulated and inclusive tourism industry plays an important role in creating employment and economic development of a country. It is possible to achieve inclusive growth by exploiting the potential of the labor-intensive tourism industry through creating massive employment opportunities as well as involving the local population in the industry. This year's theme, announced by the United Nations World Tourism Organization, focuses on achieving inclusive growth through tourism that will accelerate the achievement of the Sustainable Development Goals. 


We have to work according to a specific plan in order to present the diverse tourist attractions of Bangladesh to domestic and foreign tourists. The development potentials of tourism industry in Bangladesh are very bright. These potentials should be utilized to ensure participation of marginalized people as well as to attract domestic and foreign investment. At the same time, country's tourism industry should be effectively represented in the world arena. I urge all, including government and non-government organizations to work together for the development of the tourism industry as well as for the national economic development upholding local culture, traditions and values. 


I wish all out success of all the programs of 'World Tourism Day-2021'. 


Joi Bangla.


Khoda Hafez, May Bangladesh Live Forever."

#
Hasan/Parikshit/Zashim/Asma/2021/1130 hours 

